
Tempo Hong Dji soeda pergi djaoe djoega, sambil menoendjoek padanja, Soen-sie ber-
kata: „Sakali ini tjoekoeplah boeat bikin linjap la poenja tingka jang agoeng-agoeng. Kita haroes bersoekoer dan mengoetjap trima kasi pada adé Tjheng Bwe, malah haroes
djoega bli arak jang back boeat gandjarken ia poenja kagagalan.”

Tjheng Bwe mengoetjap trima kasi.

Kamoedian, sasoeda bitjara lagi sabentaran, itoe ampat orang lantas berlaloe boeat
lakoeken poela kardjaänaja.





Djedjaka bangor birahinja keras

sekali.—Perkataan jang ladjem tida
ada kadoeanja.







Tjheng Bwe balik ka kamar Siotjianja, tapi kerna dapetken Siotjia lagi koerang enak
badan, maka ia tida tjeritaken apa jang baroesan telah terdjadi di blakang taman.

Dari orang jang silaken Siotjia doedoek dahar tengahari, tapi Siotjia tida menoeroet,
Soen-Nio dapet taoe, jang prikawarasannja itoe gadis ada terganggoe; maka sasoeda-
nja dabar sama-sama Hok Tjoen, ia lantas pergi tengokin anaknja itoe.

Hok Tjoen made mengikoet, tapi dilarang oleh bibinja.

